სატენდერო განცხადება: 16-სართულიანი შენობის კომპლექსური ინსპექტირება და აღდგენითი სამუშაოების ხარჯთაღრიცხვის მომზადება

1. ტენდერის აღწერილობა და მიზანი: ტენდერის მიზანია ხანძრის შემდგომ 16-სართულიანი შენობის მდგომარეობის სრული, მრავალპროფილური ინსპექტირება, ფარული და ხილული დაზიანებების იდენტიფიცირება, კონსტრუქციული მდგრადობის დადგენა და სრული აღდგენითი სამუშაოების საბაზრო ღირებულების განსაზღვრა (ხარჯთაღრიცხვის მომზადება რესურსული მეთოდით).
2. საკვალიფიკაციო მოთხოვნები პრეტენდენტი კომპანიის მიმართ:
· აკრედიტაცია: ავტორიზაცია სსიპ "აკრედიტაციის ერთიანი ეროვნული ორგანოს" მიერ გაცემული მოქმედი აკრედიტაცია (ინსპექტირების ორგანო).
· გამოცდილება: მსგავსი მასშტაბის ობიექტების (საოფისე/კომერციული ფართები) ზარალის შეფასების და ტექნიკური ექსპერტიზის მინიმუმ 3-წლიანი გამოცდილება.
· გუნდი: სერტიფიცირებული დამოუკიდებელი შემფასებლები, სერტიფიცირებული კონსტრუქტორები და საინჟინრო ქსელების (MEP) ექსპერტები.
· ტექნიკური აღჭურვილობა: აპარატურული დიაგნოსტიკის შესაძლებლობა (თერმოვიზორი, ულტრაბგერითი დეტექტორი, ბეტონის სიმტკიცის საზომი ხელსაწყოები, ჰაერის ხარისხის მონიტორი).
3. გამარჯვებული კომპანიის მიერ შესასრულებელი სამუშაოების მოცულობა:
ა) არქიტექტურული და ვიზუალური ნაწილი:
· დაზიანებული ზონების დეტალური ნახაზების მომზადება CAD ფორმატში (დამკვეთის მიერ მოწოდებული პირველადი ფაილების საფუძველზე).
· ყველა ტიპის ზედაპირული დაზიანების (მოსაპირკეთებელი მასალები, განათება, ტიხრები, შეკიდული ჭერი, იატაკი) დეტალური ფოტოფიქსაცია და აღწერა.
· შენობის ვერტიკალური შახტების (ე/წ ოვალი , სავენტილაციო არხები) დათვალიერება კვამლისა და ჭვარტლის გავრცელების არეალის დასადგენად.
ბ) საინჟინრო სისტემების (MEP) "სტრეს-ტესტი":
· ელექტროობა და ICT: კომპიუტერული ქსელის, საკომუნიკაციო კარადების (Rack)  ინფრასტრუქტურის ტესტირება. ელ. კაბელების იზოლაციის წინაღობის გაზომვა და ელ. ფარების დიაგნოსტიკა.


გ) სტრუქტურული და ლაბორატორიული ექსპერტიზა (Forensic Investigation):
· ბეტონისა და ფოლადის კონსტრუქციების თერმული წრთობის (სიმტკიცის დაკარგვის) შეფასება  (NDT) Non-Destructive Testing მეთოდებით.
· შუშის ვიტრაჟების, ალუმინის პროფილებისა და საიზოლაციო მასალების დაზიანების ხარისხის დადგენა.
4. წარმოსადგენი დოკუმენტაცია:
· დეფექტური აქტი (რაოდენობრივი უწყისი), დადასტურებული შესაბამისი ექსპერტების მიერ.
· ლოკალური ხარჯთაღრიცხვის მომზადება მიმდინარე საბაზრო ფასებით (რესურსული მეთოდით), აღდგენითი სამუშაოების, მასალების, სამუშაო ძალის, დემონტაჟის, ნარჩენების გატანისა და ტრანსპორტირების ხარჯებს.
· სამუშაოების შესრულების კალენდარული გრაფიკი.

